
Pobl ifanc a ffoaduriaid o Syria yn Ystradgynlais 
yn rhannu eu storïau drwy ffilm Cyenfin: Our Welcome



C Y N N W Y S

0 4  G A I R  O  G R O E S O  G A N  Y  C A D E I R Y D D

0 6  C R Y N O D E B  G W E I T H R E D O L 

0 8  T A L E N T  |  R H W Y D W A I T H  T A L E N T  C Y M R U  Y  B F I 

1 0  T A L E N T  |  D A T B L Y G U 

1 2  T A L E N T  |  C Y N H Y R C H U

1 4  C Y N U L L E I D F A O E D D 

1 6  A D D Y S G 

1 8  D Y F A R N I A D A U  C Y L L I D O  |  R H W Y D W A I T H  T A L E N T  C Y M R U  Y  B F I

2 0  D Y F A R N I A D A U  C Y L L I D O  |  D A T B L Y G U 

2 1  D Y F A R N I A D A U  C Y L L I D O  |  C Y N H Y R C H U

2 2  D Y F A R N I A D A U  C Y L L I D O  |  M Y N E D I A D  C Y N U L L E I D F A

2 3  D Y F A R N I A D A U  C Y L L I D O  |  A D D Y S G

2 4  C R Y N O D E B  A R I A N N O L  

2 6  E I N  T Î M 

I Am Not a Witch, cynnig y DU i’r Oscars 
ac enillydd gwobr BAFTA

0 2 0 3



Dyma flwyddyn olaf fy nhymor fel Cadeirydd Ffilm Cymru Wales, a bu’n fraint fawr iawn. 

Dros y misoedd nesaf, byddaf yn cyflwyno’r awenau i Ruth McElroy, Pennaeth Ymchwil y Gyfadran ac Athro’r 
Diwydiannau Creadigol ym Mhrifysgol De Cymru. Mae’n chwarae rôl bwysig yn sector creadigol cynyddol Cymru a 
bydd yn helpu i arwain y cam nesaf o ddatblygiadau cyffrous.

Daw newid y Cadeirydd ar adeg pan mae’r sector ffilm annibynnol yn dal i ddod o hyd i’w draed mewn amgylchedd 
cyfnewidiol. Ac ar lefel leol, mae Llywodraeth Cymru’n archwilio’r potensial sydd i ‘Gymru Greadigol’ ar ei newydd 
wedd, sy’n arwain yn anochel at drafodaeth a rhyw lefel o ansicrwydd yn y sector, wrth i’r newidiadau gael eu rhoi 
ar y gweill.

Byddwn yn bartneriaid cadarnhaol yn y newidiadau hynny a bydd Ffilm Cymru Wales yn canolbwyntio’n gadarn ar 
gyfleoedd a thwf.

Gweithiom yn galed dros yr ychydig flynyddoedd diwethaf i greu nodau a strwythurau strategol a fyddai’n caniatáu 
inni addasu a ffynnu mewn amgylchedd sy’n newid. Bellach, rydym ni a’r sector yn mwynhau ffrwyth y llafur hwnnw.

Rydym wedi newid y mecanweithiau ar gyfer datblygu a chefnogi doniau, prosiectau a busnesau mewn ffordd radical, 
yn nodedig drwy ein dull Magnifier, sydd wedi troi’r ffocws at ddatblygu ar y cyd ar y camau cynnar sy’n agored i’r 
posibilrwydd o gydgyfeirio’r cyfryngau a chanolbwyntio ar y gynulleidfa.

Nid yw grym economaidd, creadigol a diwylliannol ein gwaith bellach wedi’i gyfyngu gan ddiffiniad cul o ffilm. Fel y 
dylid gwneud, rhoddir mwy o ryddid i ddoniau creadigol fynegi’u hunain drwy amryw fformatau a phlatfformau lle y 
gall yr Eiddo Deallusol gael ei ehangu i greu twf.

Gall esblygiad Ffilm Cymru Wales gael ei weld yng ngrym y prosiectau’r ydym yn eu cefnogi’n awr a’r busnesau 
cynaliadwy o Gymru sydd y tu ôl iddynt. Y mae’n anochel bod yr ansawdd uwch yn golygu bod yn rhaid inni wneud 
dewisiadau anodd o ran pa waith i’w gefnogi ond mae hon yn broblem y mae angen inni ymhyfrydu ynddi.

Credwn y daw rhagoriaeth y gwaith a gefnogwn yn awr yn glir mewn marchnadoedd rhyngwladol yn y misoedd a’r 
blynyddoedd nesaf. A defnyddiwn y llwyddiant hwnnw i ysbrydoli’r genhedlaeth nesaf o waith, gyda chefnogaeth 
hyfforddiant a datblygu sgiliau o’r radd flaenaf.

Pwysig yw nodi bod ein holl waith yn adlewyrchu ein hymrwymiad i gysylltu a’r amrywiaeth lawn o gynulleidfaoedd 
a gweithwyr proffesiynol. Rydym eisiau gweld sector cyfranogol ymgysylltiedig sy’n gweithio i bawb. 

Mae’r weledigaeth o sector ffilm annibynnol sy’n ddeinamig, yn amrywiol ac yn canolbwyntio ar y gynulleidfa, yn 
helpu Cymru i sicrhau cydnabyddiaeth fel gwlad sy’n arloesi fan hyn a thramor. Ond bydd y math o ddiwylliant sgrin 
creadigol a adeiladwn yn eiddo i gymunedau yn gymaint ag i gwmnïau. 

I ategu ein nodau, rydym wedi bod yn newid y rolau oddi mewn i Ffilm Cymru Wales ac yn gwneud penodiadau 
newydd i’r bwrdd. Mae ansawdd ac ymrwymiad y tîm yn golygu y bydd y cyfnod pontio o’r naill Gadeirydd i’r llall yn 
llyfn ac yn gyfle i archwilio cyfleoedd newydd. 

Rhaid imi ddiolch i’n Prif Weithredwr, Pauline Burt, am ei harweinyddiaeth, i dîm gwych Ffilm Cymru Wales ac i fwrdd 
brwdfrydig am bron i saith mlynedd wych. 

M I C H A E L  G U B B I N S
Cadeirydd
Ffilm Cymru Wales G A I R  O  G R O E S O 

G A N  Y  C A D E I R Y D D

Ella Smith yn Ray & Liz 

gan Richard Billingham

Mae ein Hadroddiad Blynyddol ar gyfer 2017-18 yn adlewyrchu ein hymrwymiad i hybu 
sector ffilm cynaliadwy a diwylliant ffilm sy’n gweithio i bawb ledled Cymru.

Rydym yn annog diwylliant cyfranogol, fel sydd i’w weld yn yr elfennau canlynol:

• Ein gwaith ar y cyd â National Theatre Wales a chymuned Port Talbot wrth iddynt archwilio a chofnodi eu 
profiadau yn We’re Still Here;

• Prosiect addysg Neuadd Les Ystradgynlais, Cynefin – Our Welcome, lle bu pobl ifanc o ddwy ysgol yn Ystradgynlais 
yn dathlu’r modd y mae eu cymuned wedi bod, ac yn dal i groesawu ffoaduriaid, drwy gyfrwng tair ffilm fer gan 
gynnwys ffilm ‘Making of’ i rannu’u proses;

• Cyllid ar gyfer 19 o sinemâu annibynnol, canolfannau celfyddydol, dangosiadau unnos cymunedol a gwyliau ffilm 
i ddarparu amrywiaeth eang o gynnig ffilm ledled Cymru.

Rydym wedi datblygu cynnig sgiliau i wella symudedd cymdeithasol a chapasiti’r sector gyda’n partneriaid o blith 
y Cymdeithasau Tai; Severn Screen a chymorth ariannol Screen Skills ac Ymddiriedolaeth Ddarlledu Cymru. Bu i’r 
rhaglen arloesol hon, Troed yn y Drws, ddarparu 31 o leoliadau cynhyrchu ledled Cymru gan gynnwys ffilm hir Netflix, 
Apostle; Denmark ar gyfer BBC Films; a Craith/Hidden ar gyfer S4C/BBC Wales. Enillodd y rhaglen wobr gymunedol y 
Celfyddydau a Busnes Cymru 2018.

Cawsom ein hysbrydoli gan ffilmiau praff a gwreiddiol gan ddoniau a chwmnïau o Gymru sy’n adlewyrchu Cymru 
amrywiol a chreadigol, gan gynnwys y canlynol:

• Ffilm gyntaf Rungano Nyoni, I Am Not A Witch, a enillodd wobr BAFTA ynghyd â chanmoliaeth y beirniaid, ac fe’i 
dewiswyd ar gyfer Pythefnos y Cyfarwyddwyr yn Cannes a Gwyliau Ffilm Toronto, Llundain a Sundance; dyma 
gynnig y DU i’r Oscars;

• Ray & Liz, ffilm hir gyntaf Richard Billingham, y ffotograffydd a enwebwyd am wobr Turner, a enillodd Wobrau 
Ffilm Orau / y Rheithgor yn Locarno, Seville a Thessaloniki, yn ogystal â chael ei henwebu ar gyfer BIFA a’i dewis 
ar gyfer gwyliau ffilm Toronto a Llundain;

• Gwen, ffilm hir gyntaf y cwmni cynhyrchu o Gaernarfon, Cwmni Da, a ddangoswyd am y tro cyntaf yng Ngŵyl 
Ffilm Ryngwladol Toronto.

Rydym bob amser yn bwydo’r ffrwd honno o ddoniau â chyllid wedi’i ddirprwyo gan y BFI ar gyfer awduron, 
cyfarwyddwyr a chynhyrchwyr newydd ac addawol, gan gynnig cyllid ar gyfer ffilmiau byr, datblygu ffilmiau hir, 
datblygu gyrfa a grŵp cymheiriaid, yn ogystal â chynnal digwyddiadau hyfforddiant uniongyrchol a rhwydweithio. 
Mae cyllid dirprwyedig Cyngor Celfyddydau Cymru wedyn yn galluogi buddsoddiadau mwy mewn prosiectau ffilmiau 
hir.

Eleni, cynigwyd cyllid gennym i 17 o ffilmiau hir a oedd wrthi’n cael eu datblygu, gan gynnwys Hijra, ffilm ddogfen 
galeidosgopig am y gymuned drawsryweddol hynaf yn y byd; cydgynhyrchiad rhwng  Cymru a Chanada, How Black 

Mothers Say I Love You, sy’n addasu drama lwyfan lwyddiannus Trey Anthony sy’n dilyn gweithwraig gymdeithasol 
lesbiaidd ddu wrth iddi ddychwelyd i gartref ei phlentyndod i drafod â’i mam; a Rhiannon, drama Gymraeg am foddi 
Tryweryn. Cynigwyd buddsoddiadau cynhyrchu i 14 o ffilmiau, ac roedd naw ohonynt yn newydd i’n carfan o ffilmiau, 
gan gynnwys Queerama a agorodd yn Sheffield Doc/Fest, The Ballymurphy Precedent a Prano Bailey-Bond’s Censor.

Gan fwrw golwg ymlaen, bydd ein Cynllun Gweithredu newydd ar Gydraddoldeb Amrywiaeth a Chynhwysiant 
ar gyfer 2018-22 yn rhoi arweiniad i ni a’r sawl a ariannwn i sicrhau bod gwir gyfle cyfartal yn y sector ffilm yng 
Nghymru. Yn y ddogfen fyw hon rydym wedi gosod targedau ar draws nodweddion niferus – Rhywedd, Rhywioldeb, 
Anabledd, Oedran, Hil ac Ethnigrwydd, Statws Economaidd-Gymdeithasol, a’r Iaith Gymraeg – i wella cynrychiolaeth, 
tryloywder ac atebolrwydd. Mae ein hymyriadau eisoes yn dechrau cael effaith; mae 69% o’r gwneuthurwyr ffilm 
addawol a gynorthwywyd drwy Rwydwaith Talent Cymru y BFI yn 2017-18, a 51% o’r awduron, y cyfarwyddwyr a’r 
cynhyrchwyr a gynorthwywyd ar draws ein holl gronfeydd ffilm, yn ystyried eu hunain yn fenywod. 

Sophia Tattum ar ei lleoliad Troed yn y 
Drws yng ngogledd Cymru

C R Y N O D E B 
G W E I T H R E D O L

Bu i gymorth ymroddedig Ffilm Cymru Wales i ddoniau newydd ac addawol o Gymru 
ddarparu amrywiaeth eang o gyfleoedd cyllid, hyfforddiant, mentora a rhwydweithio i 
ddarpar wneuthurwyr ffilm ym mhob rhan o Gymru.

Mewn partneriaeth newydd â BBC Cymru, buddsoddodd Rhwydwaith Talent Cymru y BFI mewn saith o ffilmiau 

byr gan wneuthurwyr ffilm addawol o Gymru drwy gynllun Beacons. Mae drama dod-i-oed Joseph Ollman, A Bitter 

Sky, yn dilyn Nia, merch gythryblus yn ei harddegau, ar daith drwy dirlun gwyllt canolbarth Cymru; mae Ashes yn 

bortread dirdynnol o alar ac euogrwydd gan Clare Sturges; mae drama Gymraeg Mared Swain, Baich, yn dilyn mam 

dan straen sydd â’i gweledigaethau ffantasïol yn ei hebrwng yn bellach a phellach o’i chartref; ac yn y gomedi ddu 

Burial, gan y tîm o awduron-gyfarwyddwyr, Hannah Daniel a Georgia Lee, mae tripledi unfath yn ymlwybro drwy 

lanast o gyfrinachau teuluol yn dilyn angladd eu tad.

Cafodd comedi animeiddiedig hyfryd Rhiannon Evans, Clockwork, ei dewis, ynghyd â drama ffermio ddirdynnol, Dirt 

Ash Meat, a addaswyd gan Sion Thomas o White Ravens, nofel fer yr awdur llwyddiannus o Gymru, Owen Sheers, a 

drama, ddi-deitl hyd yma, Tina Pasotra am fenyw o India sy’n aberthu popeth a oedd ganddi er mwyn dianc i Gymru 

gyda’i dwy ferch ifanc. 

Cynigwyd cymorth datblygu prosiect a gyrfa hyblyg drwy elfen Gorwelion, gyda dyfarniadau wedi’u cynnig i 

Samantha Horley gyda’i sgript ffilm hir gyntaf; Nico Dafydd o orllewin Cymru, sy’n symud i fyd ffilm yn dilyn ei waith 

ym meysydd theatr, teledu, radio a’r we; a chymorth i’r awdur-gyfarwyddwr Prano Bailey-Bond i gymryd rhan yn 

labordy rhyngwladol Berlinale Talents. 

Drwy elfen Connector, buddsoddodd Ffilm Cymru Wales mewn rhwydweithiau cymheiriaid er mwyn i ddoniau 

newydd rannu gwybodaeth, cynnal sgyrsiau gan siaradwyr llawn ysbrydoliaeth, a datblygu ymarfer gorau mewn 

amgylchedd cefnogol. Mae’r buddsoddiadau’n cynnwys cywaith rhwng 104 Films a Hijinx Theatre i ddarparu 

hyfforddiant i actorion a gwneuthurwyr ffilm sydd ag anableddau dysgu, gweithdai Caryl Lewis – Gwneuthurwyr 

Ffilm Menywod SHIFFT, a’r datblygiad sy’n golygu bod Chapter Moviemaker yn cynnal digwyddiadau yn Cinema & 

Co yn Abertawe. 

Bu i Rwydwaith Talent Cymru y BFI hefyd gefnogi:

• Llwyddiannau ym maes y ffilm fer, gan gynnwys Salam gan Claire Fowler wrth iddi gael ei dewis ar gyfer Tribeca 

a Gŵyl Ffilm Llundain BFI, a This Far Up gan Ewan Jones Morris a enillodd Ffilm Fer Orau yn Ngwobrau BAFTA 

Cymru 2017. 

• Drama Jamie Jones, Obey, gyda’r Cynhyrchydd Gweithredol John Giwa-Amu o Red & Black Films, a ddewiswyd 

ar gyfer Tribeca a Gŵyl Ffilm Ryngwladol Caeredin ac a enwebwyd ar gyfer gwobrau BIFA.

• Straeon Iris, sy’n cynhyrchu ffilmiau byr yn y Gymraeg sy’n adrodd storïau LGBT+.  

T A L E N T
R H W Y D W A I T H  T A L E N T  C Y M R U  Y  B F I

Medeni Griffiths yn saethu 
Beddgelert, ffilm fer Beacons

Buddsoddodd Ffilm Cymru Wales Gyllid Datblygu’r Loteri Genedlaethol mewn 17 o 
brosiectau ffilmiau llawn, gan feithrin doniau addawol a llwyddiannus o Gymru i ddatblygu 
prosiectau amrywiol a gyrfaoedd addawol, gan gynnwys:

Ffilm ddogfen liwgar a chaleidosgopig y cyfarwyddwr o India a Chymru, Ila Mehrotra Jenkins, Hijra, sy’n archwilio 

cymuned drawsryweddol Delhi a hithau ar fin ailddiffinio ei hunaniaeth. Yn flaenorol gweithiodd Jenkins gyda’r 

cynhyrchydd Andrew Smith ar brif ymchwiliadau a rhaglenni dogfen i BBC4, Channel 4, ITV a Vice News.

Addasiad Carys Lewis, y gwneuthurwr ffilm o Gymru a Chanada, o ddrama lwyfan drawiadol Trey Anthony, How 

Black Mothers Say I Love You, sy’n dilyn gweithwraig gymdeithasol lesbiaidd ddu sy’n dychwelyd i’w thref enedigol i 

siarad gyda’i mam sydd ar ei gwely angau. Dan gyfarwyddiaeth Clement Virgo, hon fydd ffilm hir gyntaf Carys Lewis, 

yn dilyn ei ffilmiau byr, Stuffed ac Afiach, a gefnogwyd gan Ffilm Cymru Wales. 

Mae Rhiannon – stori am golled a breuder gan yr awdur Manon Eames a’r cynhyrchydd Bethan Eames – wedi’i 

hysbrydoli gan hanes boddi Tryweryn yng ngogledd Cymru. Roger Williams yw cynhyrchydd gweithredol y ffilm 

Gymraeg hon. Ffilm gyffro gyfnod arall yw Tremble, sy’n dangos iaith a thirwedd cyfoethog Cymru. Mae’n seiliedig 

ar stori wir am fwtler yn Sir Gaerfyrddin a aeth ati i lofruddio ei gyflogwr a’i deulu. Ar gyfer ei ffilm hir gyntaf, mae’r 

awdur-gyfarwyddwraig Tracy Spottiswoode yn archwilio cyfleoedd i gyfuno theatr byw a ffilm gyda thechnoleg 

ymdrochol arloesol. Caiff Tremble ei chynhyrchu gan Kathy Speirs, a gynhyrchodd Moon Dogs.

Gan ddangos mor eang yw’r storïau sydd ar waith â chael eu datblygu, mae’r prosiectau eraill y dyfarnwyd cyllid 

iddynt yn cynnwys Ava, ffilm gyffro gan Gabriel Range wedi’i gosod yn y Dwyrain Canol; drama ysgogol am seiclo, 

The Breakaway, wedi’i chynhyrchu gan Ed Talfan; ffilm fywgraffiadol Clarice Cliff, The Colour Room, sydd â thîm 

creadigol o fenywod yn unig dan arweiniad y 

gyfarwyddwraig o Balesteina, Annemarie Jacir, a’r 

cynhyrchydd o Gymru, Georgie Paget; ffilm gyffro I’m At 

Home Here gan Miriam Heard sy’n sôn am ffoaduriaid 

o Syria yn Llandudno; hanes dod-i-oed drawsryweddol, 

Maddie’s Year, gan yr awdur Cymraeg Bethan Marlow, 

a’r ffilm ffuglen wyddonol Out of Darkness, a fydd yn 

gywaith rhyngwladol, wedi’i chynhyrchu gan Ruth 

Coady ac Alan Moloney o Iwerddon.

D A T B L Y G U

Hijra, ffilm ddogfen Ila Mehrotra Jenkins

Dyfarnwyd cyllid cynhyrchu i Censor, ffilm arswyd gan Prano Bailey-Bond wedi’i gosod yn yr 80au, wedi iddi dderbyn 

cymorth datblygu a chymorth Rhwydwaith Talent Cymru. Mae’r wneuthurwraig ffilm o Aberystwyth wedi ennill nifer 

o wobrau am ffilmiau byr y gwnaeth eu hysgrifennu a’u cyfarwyddo, a chafodd ei henwi’n Seren Sgrin Yfory ym mis 

Hydref 2018. Mae Censor wedi’i chydariannu gan y BFI, a chaiff ei chynhyrchu gan Helen Jones a’i chyd-ysgrifennu 

gan Anthony Fletcher, a’r cynhyrchwyr gweithredol yw’r awdur a’r beirniad ffilm, Kim Newman, ac Andy Starke.

Gwnaed buddsoddiadau pellach yn Eternal Beauty, sef yr ail ffilm hir a gyfarwyddwyd gan Craig Roberts, seren 

Submarine, gan olygu ei bod ar y llwybr i ymgymryd â’r brif ffotograffiaeth ym mis Mehefin 2018. Bydd Sally 

Hawkins, a enwebwyd am Oscar, yn portreadu Jane, a gaiff ei gwrthod gan fywyd ac sy’n ymgolli mewn byd di-drefn, 

sgitsoffrenig, lle mae cariad a normalrwydd yn gwrthdaro. Alice Lowe a David Thewlis yw sêr y ddrama gomedi dywyll 

hon, a chaiff ei chydariannu gan y BFI, Llywodraeth Cymru a’r elusen iechyd ryngwladol, Ymddiriedolaeth Wellcome.   

Last Summer yw ffilm hir gyntaf yr awdur-gyfarwyddwr Jon Jones. Stori dod-i-oed bwerus ydyw wedi’i gosod yn 

harddwch gwledig gorllewin Cymru a’i saethu dros haf 2017. Mae gan Jones hanes llwyddiannus ym myd teledu, gan 

gynnwys gweithio ar Odyssey, Da Vinci’s Demons a Northanger Abbey. Y cynhyrchwyr o Gymru, Katherine Lannon a 

Catrin Lewis-Dafis, sy’n cwblhau’r tîm craidd.

Cefnogwyd sawl ffilm ddogfen hir eleni. Roedd ffilm ddogfen Daisy Asquith, Queerama, a gynhyrchwyd gan Catryn 

Ramasut, ie ie Productions, yn croniclo canrif o hawliau pobl hoyw ar ffilm, ac fe’i rhyddhawyd ar ffilm ym mis 

Mehefin 2017 yn dilyn ei dangosiad cyntaf yn Sheffield Doc/Fest; Mae Being Frank: The Chris Sievey Story gan Steve 

Sullivan yn adrodd hanes go iawn yr artist, cerddor a chomedïwr cwlt ecsentrig a’i alter ego, Frank Sidebottom. 

Fe’i dangoswyd gyntaf yn SXSW ym mis Mawrth 2018; ac mae’r cydgynhyrchiad rhwng Cymru ac Iwerddon, The 

Ballymurphy Precedent, yn datgelu’r gwirionedd y tu ôl i un o ddigwyddiadau mwyaf arwyddocaol yr Heldrin yng 

Ngogledd Iwerddon, ac fe’i rhyddhawyd yn hydref 2018.

Drwy fuddsoddiadau ychwanegol, galluogwyd i gwblhau’r canlynol: 

• I Am Not a Witch, ffilm gyntaf Rungano Nyoni a enillodd wobr BAFTA. Fe’i dangoswyd gyntaf yng Ngŵyl Pythefnos 

y Cyfarwyddwyr yn Cannes cyn iddi gael ei rhyddhau ym Mhrydain ym mis Hydref 2017. Gwerthwyd hawliau 

dosbarthu rhyngwladol yn helaeth.

• Drama gothig Gwen gan William McGregor, sydd wedi’i gosod yn Eryri. Hon oedd ffilm hir gyntaf Angharad Elen 

fel Cynhyrchydd Cyswllt, wedi iddi gael ei mentora i gychwyn gan Hilary Bevan Jones drwy gymorth Rhwydwaith 

Talent Cymru y BFI;

• Ffilm iasol hanesyddol Chris Crow, The Lighthouse, a gynhyrchwyd drwy gynllun Sinematig Ffilm Cymru Wales, a 

aeth yn ei blaen i ennill gwobr Effeithiau Arbennig a Gweledol BAFTA Cymru.

C Y N H Y R C H U
E l E n i  b u d d s o d d o d d  F F i l m  C y m r u  W a l E s  m E W n  1 4  o 

F F i l m i a u  h i r ,  g a n  g E F n o g i  d o n i a u  o  g y m r u  i  F W r W 

y m l a E n  i  g y n h y r C h u  E u  p r o s i E C t a u .

Queerama, ffilm ddogfen 
gan ie ie Productions

Cafodd £170,000 o fuddsoddiad ei rannu rhwng 19 o sinemâu, canolfannau’r celfyddydau, digwyddiadau unnos 

cymunedol a gwyliau ffilm, gan deilwra’r buddsoddiad at anghenion eu cymunedau.

Roedd y dyfarniadau’n galluogi i ffilmiau fod yn fwy hygyrch i gymunedau. Mae’r Neuadd Les yn Ystradgynlais yn 

adeiladu partneriaethau gyda sefydliadau lleol i ehangu eu dangosiadau sy’n addas i bobl sydd â dementia. Mae 

Canolfan y Celfyddydau, Aberystwyth yn gweithio gyda grwpiau cymunedol i adeiladu cynulleidfaoedd sy’n ethnig 

amrywiol. Ac mae FLIX, sinema unnos Cymdeithas Tai Cymunedol Caerdydd, yn darparu dangosiadau am ddim i 

gymuned Grangetown fel rhan o ddathliadau Mis Hanes Pobl Dduon a Mis Hanes LGBT. 

Gan ganolbwyntio ar ddenu pobl ifanc i sinema annibynnol, dyfarnwyd cyllid i wyliau ffilm fel PICS yng Nghaernarfon, 

sy’n dathlu gwaith gwneuthurwyr ffilm ifanc, a Gŵyl Ffilm Cidwm Cymru – rhaglen blwyddyn gyfan o ffilmiau a 

gweithgareddau i bobl ifanc yn y Rhyl. Mae lleoliadau fel Canolfan Gelfyddydau Chapter, Canolfan Gelfyddydau 

Pontardawe a Chanolfan Taliesin yn Abertawe wedyn oll yn datblygu strategaethau a chynlluniau newydd i gynyddu 

cyswllt â phobl ifanc a theuluoedd. 

Mae’r gwyliau ffilm sy’n cael eu cefnogi yn ymestyn allan o’u gofodau traddodiadol ac yn ceisio cyrraedd 

cynulleidfaoedd newydd mewn ardaloedd eraill. Mae’r rhain yn cynnwys Gŵyl Gwobr Iris, sydd â’i rhaglen ‘Iris ar 

Daith’ yn cyflwyno sinema LGBT i ogledd Cymru; Gŵyl Ffilm Un Byd Cymru, a ddaeth â rhai o’r elfennau gorau o 

sinema’r byd i leoliadau yn yr Henffordd a Chroesoswallt am y tro cyntaf; Gŵyl Arswyd Abertoir Aberystwyth, gyda’i 

his-ddigwyddiadau yng ngogledd a de Cymru; a Gŵyl Animeiddio Caerdydd a Gŵyl Ffilm Fach Caerdydd, a gynhaliodd 

ddangosiadau a digwyddiadau mewn gofodau cymunedol.  

Mae arddangoswyr eraill sy’n ymgysylltu â chynulleidfaoedd yng ngogledd Cymru ac ardaloedd gwledig yn cynnwys: 

• Theatr Clwyd, Neuadd Ogwen, a Galeri Caernarfon; bydd eu dyfarniad yn cefnogi eu gwaith ehangu gydag ail 

sgrin sinema ac amrywiaeth ehangach o ddangosiadau. 

• Theatr Gwaun, Abergwaun, a Gŵyl Ffilmiau Dogfen Ryngwladol Cymru yng Nghoed-duon, a ddefnyddiodd 

fuddsoddiad a chyngor Ffilm Cymru Wales i ymchwilio a chysylltu eu cymunedau lleol.

• Chwe mlynedd yn dilyn buddsoddiad cychwynnol y Gronfa Loteri Fawr, mae Ffilm yn Afan, rhaglen sinema 

symudol arloesol Ffilm Cymru Wales, wedi’i mabwysiadu’n llawn ac yn cael ei rheoli gan y gymuned leol. Mae 

Sinema Gymunedol Gwynfi a Llyfrgell Gymunedol Cymmer Afan yn parhau i ddarparu dangosiadau sinema 

unnos i’r gymuned leol gyda thocynnau fforddiadwy a chludiant am ddim.

N O D  E I N  D Y F A R N I A D A U  M Y N E D I A D  C Y N U L L E I D F A  D I W E D D A R A F 

Y W  E H A N G U  M Y N E D I A D  C Y N U L L E I D F A  A  H Y B U  A R L O E S I  Y N  Y 

S E C T O R .

C Y N U L L E I D F A O E D D

Gŵyl Animeiddio Caerdydd

A D D Y S G

Gweithiodd canolfan gelfyddydol gymunedol y Neuadd Les mewn partneriaeth â’r stiwdio animeiddio Winding 

Snake ar ‘Cynefin: Our Welcome.’ Drwy’r prosiect addysg ffilm hwn, daeth disgyblion ysgol lleol a ffoaduriaid o Syria 

ynghyd i rannu storïau am sut y darparwyd lloches yn Ystradgynlais i bobl sy’n ffoi rhag ymladd. Cynhyrchodd y bobl 

ifanc a’r ffoaduriaid ddwy ffilm animeiddiedig, gydag un yn cynnwys llais y seren Hollywood o Gymru, Michael Sheen, 

a ddangoswyd am y tro cyntaf mewn digwyddiad o ddathlu bywiog yn y Neuadd Les ym mis Mawrth 2018. 

Cydweithiom â National Theatre Wales i gynhyrchu rhaglen o addysg ffilm gymunedol i gyd-fynd â’u sioe, We’re 

Still Here, gan grynhoi ac amlygu eu gwaith a storïau’r gymuned. Roedd y darn deinamig o theatr safle-benodol a 

gynhaliwyd drwy gydol mis Medi 2017 yn canolbwyntio ar y diwydiant dur sydd dan fygythiad ym Mhort Talbot ac 

yn dathlu ysbryd unigryw’r dref. Cynhyrchwyd tair ffilm gydag aelodau’r gymuned leol, gan gynnwys grwpiau fel 

Cymdeithas Dai Tai Tarian, Tai DEWIS a Choleg Castell Nedd Port Talbot, gan gynnig cyfle i ddysgu sgiliau ymarferol 

creu ffilmiau a rhannu eu storïau drwy farddoniaeth, theatr a ffilm. 

Ym mis Hydref 2017, cynhaliodd Theatr Hijinx ddeuddydd o weithdy yng Ngŵyl Ffilm Ieuenctid Cidwm Cymru ym 

Mhrestatyn, lle cafodd actorion sydd ag anawsterau dysgu a disgyblion o Ysgol Tir Morfa sydd ag anghenion addysgol 

arbennig ddefnyddio’r sgiliau newydd a ddysgont i greu eu ffilmiau byr eu hunain. 

Cynhaliodd Griot Creative brosiect allweddol mewn cydweithrediad â Bawso, sefydliad gwirfoddol sy’n gweithio 

ledled Cymru i ddarparu gwasanaethau arbenigol i fenywod BAME sy’n cael eu heffeithio, neu mewn peryg o gael 

eu heffeithio gan drais domestig neu drais ar sail anrhydedd, anffurfio organau cenhedlu benywod, a phriodas dan 

orfod. Cynhaliodd y prosiect weithdai addysg ffilm yng Nghaerdydd, Abertawe a Wrecsam, gan gynnig sgiliau digidol 

newydd i’r cyfranogwyr a chyfleoedd iddynt fynegi eu hunain.

Dyfarnwyd cyllid addysg hefyd i’r canlynol: 

• Gwaith allgymorth parhaus Gŵyl Gwobr Iris 

sy’n defnyddio ffilm i archwilio materion 

LGBT gyda disgyblion ysgol ledled Cymru.

• Prosiect Filming Futures, Pro-Mo Cymru, sy’n 

grymuso pobl ifanc i fynegi eu creadigrwydd 

drwy gerddoriaeth a ffilm.

• Prosiect creu ffilmiau Cymraeg, ‘Ein Stori 

Ni!’, gyda CISP Multimedia ar gyfer ysgolion 

Sir Gaerfyrddin, a gafodd ei gydnabod am 

‘Ragoriaeth yn y Cyfryngau Creadigol’ yng 

Ngwobrau Dathlu Diwylliant Sir Gaerfyrddin 

ym mis Ebrill 2018.

b u d d s o d d o d d  F F i l m  C y m r u  W a l E s  m E W n  s a i t h  o 

b r o s i E C t a u  i  y s b r y d o l i ’ r  a r F E r  o  d d y s g u  d r W y  F F i l m  a C 

a m  F F i l m ,  g a n  g y r r a E d d  b o b l  o  b o b  o E d .

Gweithdai Hijinx yng 
Ngŵyl Ffilm Cidwm Cymru

Pobl ifanc a ffoaduriaid o Syria yn 
Ystradgynlais yn rhannu eu storïau drwy 
ffilm Cyenfin: Our Welcome

H O R I Z O N S  ( R H W Y D W A I T H  T A L E N T  C Y M R U  Y  B F I )

C E I S Y D D       P R O S I E C T  D Y F A R N I A D

Archer’s Mark Ltd    Black Sheep Boy £6,500.00

Llanbobl Vision     Neck Face  £1,500.00

Long Arm Films Ltd    Zero Sum  £5,000.00

Miguela Gonzalez    CPD   £240.00

Nico Dafydd     Powys   £5,000.00

Obey Ventures Ltd    Obey   £4,000.00

Samantha Horley    Silver Foxes  £6,000.00

Silver Salt Films     CPD   £364.00

Truth Department    Wanted   6,000.00

C Y F A N S W M     £34,604.00

B E A C O N S  ( R H W Y D W A I T H  T A L E N T  C Y M R U  Y  B F I )

C E I S Y D D       P R O S I E C T  D Y F A R N I A D

Clare Sturges     Ashes  £15,000.00

Hannah Daniel & Georgia Lee   Burial  £15,000.00

Joseph Ollman     A Bitter Sky £15,000.00

Mared Swain     Baich  £10,000.00

Rhiannon Evans     Clockwork £15,000.00

Sion Thomas     Dirt Ash Meat £15,000.00

Tina Pasotra     Untitled £15,000.00

C Y F A N S W M     £100,000.00

C O N N E C T O R  ( R H W Y D W A I T H  T A L E N T  C Y M R U  Y  B F I )

C E I S Y D D       P R O S I E C T  D Y F A R N I A D

104 Films     Hijinx   £1,300.00

SHIFFT      Female Filmmakers Workshops   £2,300.00

Chapter Moviemaker    Chapter Moviemaker Swansea £1,000.00

Tony Forster     Towards First Draft £1,500.00

Cardiff Animation Festival   CAF Networking £1,500.00

New Black Film Collective          £3,000.00

C Y F A N S W M     £10,600.00

P R O S I E C T A U  C A M C  ( R H W Y D W A I T H  T A L E N T  C Y M R U  Y  B F I )

C E I S Y D D       P R O S I E C T  D Y F A R N I A D

The Festivals Company    Straeon Iris    £7,000.00

104 Films / Hijinx    Disability Toolkit      £2,700.00

Truth Department    Stretch / Bridging the Gap   £2,000.00

Welsh National Opera    Filmmaker in Residence   £6,000.00

C Y F A N S W M     £17,700.00

D Y F A R N I A D A U  C Y L L I D O

C Y N F A N S W M      £783,781.68

C Y N H Y R C H U

F F I L M      C E I S Y D D      D Y F A R N I A D

The Ballymurphy Precedent                         Awen Media £49,999.00

Being Frank                          Piece of Cardboard Productions   £13,500.00

Censor                                     Silver Salt Films  £150,000.00        

Donna                                      Truth Department   £90,000.00

The Dark Outside (Gwen)              Endor Productions  £14,551.00

Eternal Beauty                     Cliff Edge Pictures  £49,999.00

I Am Not A Witch                Soda Pictures   £24,999.00

Last Summer                         Last Summer Ltd £150,000.00

The Lighthouse                   Dogs of Annwn   £13,234.68

London Recruits                  Barefoot Rascals  £49,999.00

My Grandfather the Spy    Shoot From the Hip               £50,000.00

Queerama                             ie ie Productions   £15,000.00

Queerama                             ie ie Productions  £15,000.00

Ray and Liz                             Ray and Liz Productions   £17,500.00

Rockfield                                ie ie Productions  £80,000.00

D A T B L Y G U

C Y N F A N S W M      £220,850.00

F F I L M      C E I S Y D D      D Y F A R N I A D

Ava                                           Altered Image Films £15,000.00

The Breakaway                            Revolution Films  £17,000.00

Censor                                   Silver Salt Films    £9,600.00

The Colour Room                Caspian Paget £15,000.00

Concrete Plans            perfectmotion Ltd £15,000.00

Conquest                               Dogs of Annwn  £7,500.00

Hijra                                         Penbryn Films  £15,000.00

How Black Mothers Say I Love You     I’m Not Sorry Productions  £15,000.00

I’m At Home Here               Miriam Heard £10,000.00

Kinkaseki                                Lookout Point £22,000.00

Maddie’s Year                         Bethan Marlow £10,500.00

Out of Darkness                  Parallel Film & Television Productions £18,000.00

Outlaws                                  Samuelson Productions £7,500.00

The Promise                         Severn Screen  £14,000.00

Rhiannon                                Cwmni Pais Cyf £11,250.00

Rubberneckers     Chewing Monkey Ltd                       £3,500.00

Tremble                                  Up Helly Aa £15,000.00           

2 0 2 1

A D D Y S G

P R O S I E C T      C E I S Y D D      D Y F A R N I A D

Cynefin: Our Welcome    The Welfare    £7,228

Ein Stori Ni!      CISP Multimedia    £7,000

Filming Futures      Pro-Mo Cymru    £4,000

Iris Prize Outreach     The Festivals Company    £7,500

Survivors Voices     BAWSO and Griot Creative Collaboration   £5,500

We’re Still Here      National Theatre Wales   £5,000

Wicked Wales Workshops   Hijinx    £4,500

C Y F A N S W M       £40,728

M Y N E D I A D  C Y N U L L E I D F A

P R O S I E C T            D Y F A R N I A D

Abertoir Horror Festival    £10,000

Aberystwyth Arts Centre Cinema Programme    £19,500

Cardiff Animation Festival    £3,000

Cardiff Community Housing Association (Flix Cinema)   £7,000

Cardiff Mini Film Festival    £3,500

Chapter Arts Centre Cinema Programme    £20,000

Galeri Caernarfon Cinema Programme      £6,730

Iris Prize Film Festival     £12,500

Neuadd Ogwen Cinema Programme     £7,000

PICS Film Festival for Children & Young People    £8,000

Pontardawe Arts Centre Cinema Programme    £6,500

Taliesin Arts Centre Cinema Programme    £8,000

Theatr Clwyd Cinema Programme    £14,500

Theatr Gwaun Cinema Programme    £5,000

Upper Afan Valley Movies    £4,585

Wales International Documentary Festival    £7,500

Wales One World Film Festival    £12,500

The Welfare Cinema Programme    £1,685

Wicked Wales Fringe Film Festival    £12,500

C Y N F A N S W M      £170,000

2 2 2 3

C R Y N O D E B  A R I A N N O L

Incwm            2,026,600 2,069,157
   

Treuliau Uniongyrchol        (1,311,926) (1,097,246)
  

Gwarged Gros           714,674        971,911
   

Treuliau Gweithredu         (554,878)        (511,444)
                                  

Diffyg Ariannol Gweithredu           159,796       460,467
   

Llog Sy’n Dderbyniadwy                  609           718

Diffyg ariannol ar weithgareddau arferol cyn trethiant          160,405    461,185
   

Treth ar warged ar weithgareddau arferol                  (116)              (143)
           

Diffyg ariannol a gadwyd ar gyfer y flwyddyn ariannol              160,289      461,042
   

Gwarged a gadwyd ac a ddygir ymlaen                  980,661      519,619
  

Gwarged a gadwyd ac a garir ymlaen               1,140,950         980,661

2017 (£)2018 (£)

C Y F R I F  I N C W M  A  G W A R I A N T  A R  G Y F E R  Y  F L W Y D D Y N  S Y ’ N  G O R F F E N  3 1  M A W R T H  2 0 1 8

Asedau Sefydlog
Asedau Diriaethol                    10,929 4,125
           

Asedau Cyfredol  
Stociau                  1,650          1,650
Dyledwyr        1,294,606      1,020,454
Arian parod yn y banc ac mewn llaw     1,251,147    1,437,191
              2,547,403   2,459,295
Credydwyr: 
Symiau’n ddyledus o fewn un flwyddyn          (1,417,382)      (1,482,759)
Asedau cyfredol net          1,130,021     976,536
Asedau Net        1,140,950         980,661
       

Cronfeydd wrth gefn   

Incwm a Gwariant           325,398      242,781
Cronfeydd eraill wrth gefn         815,552 737,880

Cronfeydd yr aelodau       1,140,950 980,661
  

Mantolen ar 31 Mawrth  2018 2017 (£)2018 (£)

2 4

C Y N L L U N  S T R A T E G O L

2 0 1 8 - 2 0 2 2

C Y D R A D D O L D E B ,  A M R Y W I A E T H  A  C H Y N H W Y S I A D  ( C A C ) 

C Y N L L U N  G W E I T H R E D U 

2 0 1 8 - 2 0 2 2

M W Y  O  W Y B O D A E T H
w w w . f f i l m c y m r u w a l e s . c o m

Prif Weithredwr

Cynorthwy-ydd Gweithredol & Cynhyrchydd Digwyddiadau

Pennaeth Busnes Creadigol

Rheolwr Cynhyrchu a Phrosiectau Arbennig

Swyddog Gweithredol Datblygu

Swyddog Gweithredol Datblygu

Swyddog Cyswllt Talent 

Rheollwr Cynulleidfa, Addysg, ac Adfywio

Cydgysylltydd Cynulleidfa, Addysg, ac Adfywio

Rheolwr Rhwydwaith Talent Cymru BFI  

 Cydlynydd Rhwydwaith Talent Cymru BFI  

 Cydlynydd Rhwydwaith Talent Cymru BFI  

Rheolwr Cyfathrebu a Digwyddiadau

Rheolwr Cyllid

Gweinyddwr Cyllid

P A U L I N E  B U R T

A N G H A R A D  W I L L I A M S

K I M B E R L E Y  W A R N E R

A D A M  P A R T R I D G E

C A T R I N  C O O P E R

C E L I  F O W L E R

B E T H A N Y  L A N E

N I C O L A  M U N D A Y

N A T A S H A  W I L S O N 

A L I C E  W H I T T E M O R E

G W E N F A I R  H A W K I N S

J O N N Y  R E E D

B E N  H O O P E R 

G A I L  R E E D

P A U L I N E  W A L K E R

w w w . f f i l m c y m r u w a l e s . c o m

U N E D  6
T R A M S H E D  T E C H
S T R Y D  P E N D Y R I S 
C A E R D Y D D
C F 1 1  6 B H

+ 4 4  ( 0 ) 2 9 2 1  6 7 9 3 6 9 

e n q u i r i e s @ f f i l m c y m r u w a l e s . c o m

Ffilm fer Claire Fowler Salam, 

wedi’i dewis ar gyfer Tribeca 
a Gŵyl Ffilm BFI Llundain




